
 
 

Eolaíocht na Roicéad 

Réamhrá 

An bhfaca tú riamh an turgnamh sin le buidéal Diet Coke agus Mentos?  

Ar smaoinigh tú riamh cad is cúis leis an imoibriú a tharlaíonn?  

D’fhéadfá ceapadh go bhfuil comhábhar draíochta éigin i milseán Mentos is 

cúis le himoibriú ceimiceach leis an Diet Coke. Ní imoibriú ceimiceach atá i 

gceist ar chor ar bith sa phléascadh iontach a tharlaíonn nuair a chuirtear 

Mentos isteach sa Diet Coke (nó in aon bhranda den eile cola diet)! Ina ionad 

sin is imoibriú fisiceach atá ann.  

 

An Cúlra leis san Eolaíocht! 

Tá dí carbónáitithe (m.sh. Diet Coke) lán de ghás dé-ocsaíd charbóin 

tuaslagtha, agus téann sé sin i gceangail leis an uisce.  

 



 
 

Fad is atá an Diet Coke, an leacht, fós sa bhuidéal, beidh an gás coimeádta slán 

tuaslagtha ann. Nuair a dhoirtear amach roinnt Diet Coke i ngloine, éalaíonn 

cuid den ghás mar chúr, agus fanann an cuid is mó de sa bhuidéal, mar gheall 

ar theannas dromchla an uisce. Tá na boilgeoga gáis sin go léir ag iarraidh éalú, 

agus ní haon iontas é go mbítear ag déanamh brúchta nuair a hóltar 

deochanna carbónáitithe! 

 

 

Tar éis tamaill, éireoidh an Diet Coke leamh, ach tógann an próiseas sin roinnt 

mhaith ama agus ní bheidh dóthain cumhachta ann ár roicéad a lainseáil suas 

sa spéir nuair atá sé leamh. Trí milseáin Mentos a chur isteach sa Diet Coke, is 

féidir linn an próiseas núicléataithe a bhrostú ionas go ndéantar scairdeán 

cumhachtach go leor de chun spraeáil go hard sa spéir nó, sa chás seo, chun 

roicéad a lainseáil. 



 
 

 

 

Déanann an guma Arabach ar dhromchla na milseáin Mentos teannas 

dromchla an uisce sa Diet Coke a bhriseadh síos. An raibh a fhios agat, má 

bhreathnaítear ar dhromchla Mentos faoi mhicreascóp, go bhfeicfí dúinn go 

bhfuil sé garbh agus líonta le loigíní beag bídeacha agus le poill atá ina spotaí 

iontacha le haghaidh an núicléataithe mar gheall ar an gcaoi a méadaíonn siad 

an t-achar dromchla atá ar fáil le haghaidh an imoibrithe.  

Nuair a thagann an miontas Mentos agus an Diet Coke le chéile, cruthaítear go 

leor boilgeoga Dé-ocsaíd Charbóin (CO2) go han-tapa ar fad agus déantar 

pléascadh ar nós scairdeáin leis an Diet Coke dá bharr. 

 

Bain úsáid as foclóir agat sa bhaile chun focail / téarmaí deacra a chuardach, nó 

cén fáth nach mbainfeá triail as www.focloir.ie 

 

http://www.focloir.ie/


 
 

Féach ar an bhfíseán seo chun cabhrú leat agus an turgnamh ‘Rocket Science’ a 

dhéanamh duit féin sa bhaile: 

https://www.youtube.com/watch?v=3cY1MU0Gvjs  

 

Féach ar an bhfíseán seo chun cabhrú leat an Eolaíocht atá taobh thiar den 

turgnamh scairdeáin:  https://www.youtube.com/watch?v=usDy8-xFYKk  

 

Anois, déanaimis an turgnamh! Déan machnamh ar na nithe seo a leanas le 

linn duit an turgnamh a dhéanamh: 

• Cad é atá ag déanamh an roicéad a chur ar aghaidh?  

• Conas a d’fhéadfaimis an roicéad a chur ar ghluaiseacht ar luas níos tapúla? 

 

 

Turgnamh: Éifeachtaí fórsaí gníomhaíochta agus imoibrithe a 

iniúchadh agus a léiriú. 

Trealamh: 

Spás mór oscailte, 

m.sh. gairdín 

 

2 lítear den Diet Coke 

 

1 phacáiste amháin de 

Mentos 

https://www.youtube.com/watch?v=3cY1MU0Gvjs
https://www.youtube.com/watch?v=usDy8-xFYKk


 
 

 

An Téip Chumhdaigh 

 

Siosúr & Rialóir 

 

Gloiní Cosanta 

(roghnach) 

 

Modh Déanta 

1. Féadfaidh tú gloiní cosanta a úsáid chun do shúile a chosaint más mian 

leat. Cén fáth nach ndéanfá iarracht duine mhuintire agat a fháil chun an 

turgnamh a thaifeadadh! Déan an turgnamh seo amuigh faoin spéir 

2. Ag baint úsáide as do siosúr, gearr stiall 20cm den théip chumhdaigh, 

bain úsáid as do rialóir chun cabhrú leat agus é á thomhas agat 

 



 
 

3. Cruach 5 milseán Mentos ar an taobh greamaitheach den téip 

chumhdaigh agus cas an téip timpeall na milseán ar a fhad chun pacáiste 

a chruthú de. Ba chóir taobhanna na milseán Mentos a bheith 

neamhchosanta (gan a bheith clúdaithe) 

 

4. Bain an claibín ón mbuidéal Diet Coke. Déan trí nó ceithre spúnóg bhoird 

den Diet Coke a thitim ar lár ionas nach mbeidh sé lán go barr 

 

5. Ag baint úsáide as píosa téip chumhdaigh, greamaigh na Mentos 

clúdaithe suas go caipín an bhuidéil. Socraigh claibín an bhuidéil i gceart, 

déan cinnte nach mbuaileann na milseáin Mentos leis an Diet Coke sula 

ndéantar an claibín a dhaingniú  

6. Socraigh an claibín docht fáiscthe 

7. Croith an buidéal Diet Coke go tréan chun níos mó brú a dhéanamh 

taobh istigh den bhuidéal. Beidh an buidéad an-righin ar fad 



 
 

8. Seas siar agus caith an buidéal suas san aer agus an claibín ag féachaint 

síos. Ba chóir go mbeadh neart brú taobh istigh den bhuidéal chun an 

claibín a phléascadh agus an buidéal a lainseáil suas san aer cosúil le 

roicéad! 

9. Pléigh toradh do thurgnamh le do mhuintir. Cad é a rinne an roicéad a 

chur ar aghaidh? Conas a d’fhéadfaimis an roicéad a chur ar ghluaiseacht 

ar luas níos tapúla? 

10. Roghnach: An chéad uair eile, cén fáth nach ndéanann tú an bhuidéal 

Diet Coke a mhaisiú mar roicéad ionas go mbeidh an chuma air gur 

roicéad atá ann san fhírinne! 

 

GNÍOMHAÍOCHT 

Cuardaigh an brí atá ag na téarmaí ag seo a leanas.  

Smaoinigh ar ábhair eile a mbaineann na téarmaí seo leo (m.sh. an Eolaíocht, 

an Fhisic, an Bhitheolaíocht, an Cheimic, an Eacnamaíocht Bhaile) 

 Imoibriú ceimiceach 

 Imoibriú fisiceach 

 An dé-ocsaíd charbóin 

 Brúchóirithe  

 An teannas dromchla 

 An próiseas núicléataithe 

 Guma Arabach  

  


